
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
தடுத்தாட்கொண்ட புராணம் 7 உள்ள ஐம்படை-திருமாலுக்குரிய ஐந்து ஆயுதங்களாகிய சங்கு, சக்கரம், கதை, வில், வாள் என்பவற்றைப் பொறித்த ஐம்படைத் தாலியை. சாத்தி-மார்பில் அணிந்து. சதங்கை-சலங்கைகளை; ஒருமை பன்மை மயக்கம். சாத்திஇடுப்பில் அணிந்து. சாத்தி என்பதை ஐம்படைக்கும் கூட்டுக. அணி-அழகிய. மணி-மாணிக்கத்தாற் செய்த. ச்:சந்தி. சுட்டி-சுட்டியை. சாத்தி-முன்னுச்சி மயிரில் தொங் கும் வண்ணம் அணிந்து. ச்:சந்தி. செம்-சிவந்த பொன்தங்கத்தாற் செய்த நாண்-அரைநாணை. அரையில்அந்தக் குழந்தையினுடைய இடுப்பில், மின்ன-மின்னலைப் போல ஒளியை வீசும் வண்ணம். த்:சந்தி. தெருவில்திருநாவலூரில் உள்ள ஒரு வீதியில். தேர்-சிறு தேரை: நடைவண்டியை; இது மூன்று சக்கரங்களை உடையது: "முக்கால்சிறு தேர்' என வழங்கும். உருட்டும்-தள்ளி ஒட்டும். நாளில்-காலத்தில். -

ஐம்படைத் தாலியைக் குழந்தைகள் அணிந்திருத்தல்: 'தாலி ஐம்படைத் தழுவு மார்பிடை.' (கம்பராமாயணம்), ஐம்படை மார்பிற் காணேன். (திருவிளையாடற்புராணம், 39:25). எழிலார் திருமார்வுக் கேற்கும் இவையென்று அழகிய ஐம்படையும்.” (பெரியாழ்வார் திருமொழி 1-2:48), 'மங்கல ஐம்படையும். (டிெ.1:5:10) என வருவன

வற்றைக் காண்க.

சிறுதேர் உருட்டுதல்: ஆண்பாற் பிள்ளைத் தமிழ் களில் சிறுதேர்ப் பருவம் என ஒரு பருவம் உண்டு. மருவாய் நறுந்தாதகித் தொங்கல் வளவர்கோ மகனுடன் இவர்ந் திருகையும் மணிக்கவரி வாங்கி வீசக் கற்பகப்பூ மகிழ்ந்து வானாடர் துாற்றப், பெருவாய் திறந்துபட கம்பேரி முத லாம் பெரும்பிணையெலாம் முழங்கப் பிறங்குமூ வாயிரவர் முதலியோர் மறையொலி பிறங்கத் தொடந்து போதக், கருவாய் உறாமற்றை யாரும் தலைக்குமேற் கைகுவித்

		 இப்பக்கம் கடைசியாக 24 பெப்பிரவரி 2018, 02:41 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

